
   
 

ᖃᐅᔨᒪᔭᕆᐊᖃᖅᑕᑎᑦ ᐃᓪᓕᐊᒃᑯᑦ 
ᖃᐅᔨᓴᖅᑕᐅᓂᐅᑉ ᒥᒃᓵᓄᑦ.  

 

ᑭᓲᕙ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ? 

ᐃᓪᓕᐊᒃᑯᑦ ᖃᐅᔨᓴᕐᓂᖅ ᖃᐅᔨᓴᕐᓂᐅᕗᖅ ᐃᓄᓐᓄᑦ ᐊᑦᑕᓇᖅᑐᒦᑦᑐᓄᑦ ᐃᓪᓕᐊᒃᑯᑦ ᑳᓐᓱᑖᕈᓐᓇᖅᑐᓄᑦ, ᑭᓯᐊᓂ 

ᓇᓗᓇᐃᒃᑯᑕᖃᓐᖏᑦᑐᓄᑦ ᖃᓄᐃᓐᖏᑦᑎᐊᖅᑐᑎᓪᓗ. ᐋᓐᑎᐅᕆᐅᒥ ᐃᓪᓕᐊᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᖅ ᖃᐅᔨᓴᕈᑎᐅᕗᖅ 

ᑎᓕᐅᕆᓪᓗᓂ ᑖᒃᑯᓂᖓ ᐃᓄᖕᓂᒃ ᖃᐅᔨᓴᖅᑕᐅᖏᓐᓇᖁᓪᓗᒋᑦ. ᐃᓪᓕᐊᒃᑯᑦ ᖃᐅᔨᓴᖅᑕᐅᒐᔪᖕᓂᖅ ᐃᑲᔫᑎᖃᕈᓐᓇᖅᐳᖅ ᐃᓪᓕᐊᒃᑯᑦ 

ᑳᓐᓱᑖᖅᑕᐃᓕᒪᓂᕐᒧᑦ. 

ᐃᓪᓕᐊᒃᑯᑦ ᑳᓐᓱᑖᕐᓂᖅ ᑳᓐᓱᑖᕐᓂᖅ ᐃᓪᓕᐊᒃᑯᑦ. ᐃᓪᓕᐊᖅ ᑎᒥᐅᑉ ᐃᓚᒋᒻᒪᒍ ᑲᓱᖅᑎᑦᑎᔪᖅ ᐃᓪᓕᐊᒥᒃ (ᐃᓪᓕᐊ) ᐃᓪᓕᐊᒧᑦ (ᐊᕐᓇᐅᑉ 

ᒪᑐᐃᖓᓂᖓ). ᐃᓪᓕᐊᒃᑯᑦ ᑳᓐᓱᑖᕐᓂᖅ ᐱᔾᔪᑎᖃᐃᓐᓇᐸᓗᒃᐳᖅ ᐃᓄᖕᓄᑦ ᖁᐱᕐᕆᔾᔪᑕᐅᕙᒃᑐᒥᒃ (HPV). ᐃᓪᓕᐊᒃᑯᑦ 

ᑳᓐᓱᑖᑐᐃᓐᓇᕆᐊᖃᙱᓚᑎᑦ ᐊᓯᖏᑦ ᐃᓚᑎᑦ ᑳᓐᓱᑖᖅᓯᒪᒃᐸᑕ. 

 

ᑭᓲᕙ ᐃᓄᖕᓄᑦ ᖁᐱᕐᕆᔾᔪᑕᐅᕙᒃᑐᖅ (HPV)? 

HPV ᖃᓂᒪᓐᓇᖅ ᑐᓂᔭᐅᕙᒃᑐᖅ ᐊᑕᐅᓯᕐᒥᒃ ᐃᓄᖕᒥᒃ ᐊᓯᐊᓄᑦ 

ᑯᔭᖕᓂᒃᑯᑦ. ᖁᓄᔪᕐᓂᐊᕐᓂᖅ ᐱᖃᓯᐅᔾᔨᔪᓐᓇᖅᑐᖅ ᐊᒥᓱᓂᒃ 

ᐊᔾᔨᒌᙱᑦᑐᓂᒃ. ᑕᕝᕙᓂ ᑐᑭᓯᒋᐊᕈᑎᒃᓴᓂ, ᐱᖃᓯᐅᔾᔨᓯᒪᕗᖅ 

ᖃᖓᑐᐃᓐᓇᒃᑯᑦ ᐊᓯᐊᓄᑦ ᐃᓄᖕᒧᑦ ᐊᒃᑐᐊᔪᖃᖅᑎᓪᓗᒍ 

ᖁᐱᕐᕆᓯᒪᓂᕐᓄᑦ (ᐃᒻᒥᒃᑰᖅᑐᓄᑦ). ᑕᒪᓐᓇ ᐊᒃᑐᐊᓂᐅᔪᖅ 

ᐊᒡᒐᑎᒍᑦ, ᖃᓂᒃᑯᑦ ᐅᕝᕙᓘᓐᓃᑦ ᖁᐱᕐᕆᓯᒪᓂᒃᑯᑦ. 

HPV ᑕᑯᔭᐅᒐᔪᒃᑐᖅ ᐊᒻᒪᓗ ᓇᖕᒥᓂᖅ 

ᓄᖑᑉᐸᓪᓕᐊᑐᐃᓐᓇᓲᖑᓪᓗᓂ ᐋᓐᓂᕈᑕᐅᙱᓪᓗᓂ. 

100 ᐅᖓᑖᓃᑦᑐᑦ HPV-ᖑᓂᕋᖅᑕᐅᔪᑦ ᐊᒻᒪᓗ 

ᐊᓯᔾᔨᕈᑕᐅᔪᓐᓇᖅᑐᑎᒃ ᐃᓪᓕᐊᑉ ᐃᓗᓕᖏᓐᓄᑦ. ᐃᓚᖏᑦ 

HPV-ᖑᓂᕋᖅᑕᐅᔪᑦ, ᑖᒃᑯᐊ ᑎᒥᐅᑉ ᐃᓗᓕᖏᑦ ᐊᓯᔾᔨᕐᓂᖏᑦ 

ᐃᓪᓕᐊᒃᑯᑦ ᑳᓐᓱᑖᕈᑕᐅᔪᓐᓇᕐᒪᑕ ᐊᑯᓂᐅᓕᖅᐸᑦ 

ᑲᒪᒋᔭᐅᙱᑉᐸᑕ. 

ᑭᓲᕙ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ? 

ᐃᓪᓕᐊᒃᑯᑦ ᖃᐅᔨᓴᕐᓂᖅ ᖃᐅᔨᓴᖃᑦᑕᖅᑐᖅ ᖃᓄᐃᑦᑐᓂᒃ HPV-

ᓂᒃ ᐃᓛᓐᓂᒃᑯᑦ ᑳᓐᓱᑖᕈᑕᐅᔪᓐᓇᖅᑐᓂᒃ. ᖃᐅᔨᓴᖃᑦᑕᕐᒥᔪᖅ 

ᑎᒥᐅᑉ ᐃᓗᓕᖏᑦ ᐊᓯᔾᔨᕐᓂᖏᓐᓂᒃ ᐃᓪᓕᐊᕐᒥ ᐱᔾᔪᑕᐅᓪᓗᑎᒃ 

ᑕᐃᒪᐃᑦᑐᓄᑦ HPV-ᓄᑦ. ᖃᐅᔨᓴᕐᓂᖅ ᖃᐅᔨᓴᖃᑦᑕᖏᑦᑐᖅ 

ᐊᓯᖏᓐᓂᒃ HPV-ᓂᒃ.  

ᐃᓪᓕᐊᒃᑯᑦ ᖃᐅᔨᓴᕐᓂᖅ ᐃᓇᖏᖅᓯᓯᒪᓕᖅᑐᖅ ᐸᑉ 

ᖃᐅᔨᓴᕐᓂᕐᒥᒃ ᐱᐅᓂᖅᓴᐅᒻᒪᑦ ᐃᓪᓕᐊᒃᑯᑦ 

ᑳᓐᓱᑖᖅᑕᐃᓕᒪᓂᕐᒧᑦ. 

ᑭᒃᑯᑦ ᖃᐅᔨᓴᖅᑕᐅᔭᕆᐊᖃᖅᐸᑦ ᐊᒻᒪᓗ 

ᖃᓄᑎᒋ? 

ᐋᓐᑎᐅᕆᐅᒥ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᖅ 

ᐊᑐᓕᖁᔨᕗᖅ ᐊᒥᓲᓂᖅᓴᐃᑦ ᐃᓄᐃᑦ ᐱᔪᓐᓇᖅᑐᑦ ᐃᓪᓕᐊᒃᑯᑦ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ. 

• ᖃᐅᔨᓴᖅᑕᐅᓗᑎᑦ ᐃᒪᐃᒃᑯᕕᑦ: 

o 25-ᓂᒃ ᐅᑭᐅᖃᕐᓗᓂ ᑐᖔᓂᐅᙱᑦᑐᖅ, ᐊᒻᒪᓗ 

o ᐊᕐᓇᐅᕙ, ᒪᕐᕉᖕᓂᒃ ᑕᕐᓂᓕᒃ ᐃᓄᒃ, ᐊᖑᑕᐅᙱᑦᑐᖅ 

ᐃᓄᒃ ᐅᕝᕙᓘᓐᓃᑦ ᒪᕐᕉᖕᓂᒃ ᑕᕐᓂᖃᙱᑦᑐᖅ ᐃᓄᒃ 

ᐃᓪᓕᐊᖃᕐᓗᓂ, ᐊᒻᒪᓗ 

o ᖁᓄᔪᕐᓂᐊᖃᑎᖃᓚᐅᖅᓯᒪᒍᕕᑦ ᐊᓯᐊᓂᒃ ᐃᓄᖕᒥᒃ, 

ᐊᒻᒪᓗ 

o ᓇᓗᓇᐃᒃᑯᑕᖃᙱᓪᓗᓂ, ᓲᕐᓗ ᐊᔾᔨᒌᙱᑦᑐᓂᒃ 

ᐊᐅᓕᖅᓱᐃᓂᕐᒥᒃ ᐅᕝᕙᓘᓐᓃᑦ ᑯᕕᓂᕐᒥᒃ (ᓴᓗᒪᔪᒥᒃ 

ᖁᖅᓱᖅᑐᒥᒡᓘᓐᓃᑦ ᐃᒥᕐᒥᒃ) ᐃᕕᐊᖏᒃᑯᑦ (ᐊᕐᓇᐅᑉ 

ᒪᑐᐃᖓᓂᖓ) 

• ᓱᓕ ᖃᐅᔨᓴᖅᑕᐅᔭᕆᐊᖃᖅᐳᑎᑦ ᐃᒪᐃᒃᑯᕕᑦ: 

o HPV-ᒧᑦ ᑲᐱᔭᐅᓯᒪᓕᖅᐲᑦ 

o ᖃᓄᐃᙱᑦᑎᐊᕐᓗᑎᑦ 

o ᓄᓕᐊᕐᓂᒃᑯᑦ ᓄᖅᑲᖅᓯᒪᓕᖅᓯᒪᔪᑦ 

o ᐃᓚᖃᙱᓚᖅ ᐃᓪᓕᐊᒃᑯᑦ ᑳᓐᓱᖃᖅᑐᓂᒃ 

o ᖁᓄᔪᕐᓂᐊᖅᓯᒪᓗᓂ ᐊᑕᐅᓯᕐᒥᒃ ᐃᓄᖕᒥᒃ 

o ᐊᑕᐅᓯᕐᒥᒃ ᓄᓕᐊᖃᖅᓯᒪᓕᖅᑐᖅ ᐊᑯᓂᑲᓪᓚᒃ 

o ᐊᑯᓂᐅᓕᖅᑐᖅ ᖁᓄᔪᕐᓂᐊᓚᐅᖅᓯᒪᙱᓚᑎᑦ 

o ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᑉᐸᕇᒃᐸᑦ 

ᐃᓪᓕᐊᒃᑯᑦ ᖃᐅᔨᓴᖅᑕᐅᔭᕆᐊᖃᑐᐃᓐᓇᕆᐊᖃᖅᑐᑎᑦ ᐊᕐᕌᒍᑦ 

ᐱᖓᓱᑦ ᐊᓂᒍᕌᖓᑕ ᑎᒥᒃᑯᑦ ᓴᐳᔾᔨᓯᒪᔾᔪᑎᒋᔭᐃᑦ ᓴᓐᖐᓕᖅᐸᑦ. 

ᐆᒃᑑᑎᒋᓗᒍ, ᐃᓅᒍᕕᑦ ᐊᓴᐱᖃᕐᓗᑎᑦ ᐅᕝᕙᓘᓐᓃᑦ ᐃᓗᓕᖏᑦ 

ᑭᖑᕝᕕᖅᑕᐅᓯᒪᒍᕕᑦ. 

ᐃᓪᓕᐊᒃᑯᑦ ᖃᐅᔨᓴᖅᑕᐅᖃᑦᑕᕐᓂᖅ ᐊᑐᓕᖁᔭᐅᕙᖕᒥᔪᖅ 

ᑲᒪᒋᔭᐅᓚᐅᖅᑎᓪᓗᒋᑦ ᑎᒥᐅᑉ ᐃᓗᓕᖏᑦ ᐊᓯᔾᔨᕐᓂᖏᓐᓄᑦ. 

ᒪᓕᒃᑐᒋᑦ ᖃᐅᔨᔭᐅᔪᑦ ᑖᔅᓱᒧᖓ ᑲᒪᒋᔭᐅᓂᕐᒧᑦ, ᓘᒃᑖᕆᔭᐃᑦ, 

ᐋᓐᓂᐊᓯᐅᖅᑎ, ᐋᓐᓂᐊᓯᐅᖅᑎ ᐅᕝᕙᓘᓐᓃᑦ ᐃᕐᓂᓱᒃᓰᔨ 

ᖃᐅᔨᒃᑲᐃᓂᐊᖅᐳᑦ ᐃᓕᖕᓂᒃ ᖃᓄᑎᒋ 

ᖃᐅᔨᓴᖅᑕᐅᔭᕆᐊᖃᕐᒪᖔᖅᐱᑦ. 

ᐊᒥᓲᓂᖅᓴᐃᑦ ᐃᓄᐃᑦ ᓄᖅᑲᖅᑎᑦᑎᔪᓐᓇᖅᐳᑦ ᐃᓪᓕᐊᒃᑯᑦ 

ᖃᐅᔨᓴᖅᑕᐅᓂᕐᒥᒃ ᐅᑭᐅᖃᓕᖅᑎᓪᓗᒋᑦ 65-ᓂᒃ 69-ᓄᑦ, 

ᓘᒃᑖᕆᔭᐃᑦ, ᐋᓐᓂᐊᓯᐅᖅᑎ, ᐋᓐᓂᐊᓯᐅᖅᑎ ᐅᕝᕙᓘᓐᓃᑦ 

ᐃᕐᓂᓱᒃᓰᔨ ᐃᑲᔪᕈᓐᓇᖅᐳᑦ ᐃᓕᖕᓂᒃ ᐃᓱᒪᓕᐅᕈᑎᖃᕐᓗᑎᑦ ᓱᓕ 

ᖃᐅᔨᓴᖅᑕᐅᔭᕆᐊᖃᕐᒪᖔᖅᐱᑦ ᐅᑭᐅᖃᓕᕈᕕᑦ 69-ᓂᒃ 

ᖃᓄᐃᓕᖃᑦᑕᖅᐸᑦ ᐃᓪᓕᐊᒃᑯᑦ 

ᖃᐅᔨᓴᖅᑕᐅᑎᓪᓗᒋᑦ? 

ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ ᓇᔾᔨᔪᓄᑦ ᖃᐅᔨᓴᖅᑕᐅᔪᑎᑐᑦ 

ᐃᑉᐱᓇᕐᒪᑦ. ᓘᑦᑖᖅ, ᐋᓐᓂᐊᓯᐅᖅᑎ, ᐋᓐᓂᐊᓯᐅᖅᑎ 

ᐅᕝᕙᓘᓐᓃᑦ ᐃᕐᓂᓱᒃᓰᔨ ᐊᑐᕐᓂᐊᖅᑐᖅ ᒥᑭᔪᒥᒃ, ᐊᕿᑦᑐᒥᒃ 

ᓴᓗᒻᒪᖅᓴᐃᔾᔪᑎᒥᒃ ᐲᔭᐃᓗᓂ ᑎᒥᐅᑉ ᐃᓗᓕᖏᓐᓂᒃ ᐃᓪᓕᐊᑉ 

ᖄᖓᓂᒃ ᖃᐅᔨᓴᕐᕕᒃ ᖃᐅᔨᓴᕈᓐᓇᖁᓪᓗᒍ ᑎᒥᐅᑉ ᐃᓗᓕᖏᓐᓂᒃ 

ᖃᓄᐃᑦᑐᓂᒃ HPV-ᖃᕐᒪᖔᑕ ᐊᒻᒪᓗ ᑎᒥᐅᑉ ᐃᓗᓕᖏᑦ 

ᐊᓯᔾᔨᕐᓂᖏᓐᓂᒃ. ᑕᐃᓐᓇ ᖃᐅᔨᓴᖅᑎᐅᔪᖅ 

ᐊᑲᐅᓈᖅᑎᑦᑎᓇᓱᐊᕈᓐᓇᖅᑐᖅ ᐃᓕᓐᓄᑦ.   

ᖃᓄᐃᓕᖓᓕᖅᐸᓪᓕ ᐃᓪᓕᐊᖓ 

ᖃᐅᔨᓴᖅᑕᐅᓚᐅᖅᑎᓪᓗᒍ? 

ᐱᓂᐊᖅᑕᑎᑦ ᖃᐅᔨᔭᐅᔪᑦ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᕐᓄᑦ 

ᑎᑎᖅᑲᓂᐊᕐᕕᒃᑯᑦ. ᑕᐃᓐᓇ ᖃᐅᔨᓴᓚᐅᖅᑐᖅ ᐊᔾᔨᖓᓂᒃ 

ᐱᑎᑕᐅᓂᐊᕐᒥᔪᖅ ᖃᐅᔨᓴᕈᑎᕕᑦ ᐊᒻᒪᓗ ᑭᐅᔪᓐᓇᖅᑐᓂ 

ᐊᐱᖅᑯᑎᒃᓴᖃᕈᕕᑦ. ᐅᖃᖃᑎᖃᕈᓐᓇᕐᒥᔪᑦ ᐃᓕᓐᓂᒃ ᑭᖑᓪᓕᕐᒥ 

ᖃᓄᐃᓕᐅᕐᓂᐊᕐᒪᖔᑕ.  

HPV-ᖃᕐᓂᖅ ᐃᓛᓐᓂᒃᑯᑦ ᐃᓪᓕᐊᒃᑯᑦ ᑳᓐᓱᑖᕈᑕᐅᔪᓐᓇᖅᑐᒥᒃ 

ᑐᑭᖃᙱᓚᖅ ᐃᓪᓕᐊᒃᑯᑦ ᑳᓐᓱᖃᕐᓂᕐᓂᒃ, ᑭᓯᐊᓂ 

ᖃᐅᔨᓴᖅᑕᐅᔭᕆᐊᖃᑐᐃᓐᓇᕆᐊᖃᖅᐳᑎᑦ ᑕᐃᔭᐅᔪᒥᒃ 

ᐃᓪᓕᐊᒃᑯᑦ ᖁᐱᕐᕆᓯᒪᓂᕐᒥᒃ (ᑐᓴᖅᓴᐅᕗᖅ call-poss-ka-pee). 

ᐃᓪᓕᐊᒃᑯᑦ ᑕᕐᕋᖅᑐᖅᑕᐅᓂᖅ ᖃᐅᔨᓴᖅᑕᐅᕙᒻᒪᑦ ᓘᑦᑖᒧᑦ, 

ᓲᕐᓗ ᐊᕐᓇᓄᑦ ᓘᑦᑖᒧᑦ. ᑕᐃᒪᓕ ᑕᕐᕋᖅᑐᖅᑕᐅᑎᓪᓗᒍ ᑕᐃᓐᓇ 

ᖃᐅᔨᒪᔨᑕᖅ ᖃᐅᔨᓴᑦᑎᐊᕐᓂᖅᓴᐅᖃᑦᑕᖅᑐᖅ ᐃᓪᓕᐊᖓᓂᒃ 

ᖃᐅᔨᓴᖅᑕᐅᑎᓪᓗᒍ ᑭᓱᑐᐃᓐᓇᖅ ᑕᐃᒪᐃᓐᖏᒻᒪᖔᖅ. 
ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ ᐃᑲᔫᑎᖃᕈᓐᓇᖅᑐᖅ ᐃᓪᓕᐊᒃᑯᑦ 

ᑳᓐᓱᑖᖅᑕᐃᓕᒪᓂᕐᒧᑦ. 

ᑭᓱᑦ ᐊᒃᑐᐃᓂᖃᕈᓐᓇᖅᐸᑦ ᐃᓪᓕᐊᒃᑯᑦ 

ᑳᓐᓱᑖᕈᓐᓇᕐᓂᓐᓂᒃ? 

ᐃᓪᓕᐊᒃᑯᑦ ᑳᓐᓱᑖᕈᓐᓇᕐᓂᖅᓴᐅᔪᓐᓇᖅᐳᑎᑦ 

ᖃᐅᔨᓴᖅᑕᐅᖏᓐᓇᖃᑦᑕᕐᓗᑎᑦ. ᐃᓪᓕᐊᒃᑯᑦ 

ᑳᓐᓱᑖᕈᓐᓇᕐᓂᕆᔭᐃᑦ ᐊᖏᓪᓕᕙᓪᓕᐊᑐᐃᓐᓇᕐᒪᑦ 

ᐃᓐᓇᕈᖅᐸᓪᓕᐊᑎᓪᓗᑎᑦ, ᓯᒡᒐᓕᐊᖅᑐᖃᑦᑕᕈᕕᑦ ᐊᒻᒪᓗ 

ᓄᓕᐊᖃᑎᖃᓚᐅᖅᓯᒪᒍᕕᑦ ᐊᓯᓐᓂᒃ. ᑕᑯᒋᐊᕐᓗᒍ 

mycanceriq.ca ᖃᐅᔨᒋᐊᒃᑲᓐᓂᕈᒪᒍᕕᑦ ᑭᓱᑦ 

ᐊᒃᑐᐃᓂᖃᕈᓐᓇᕐᒪᖔᑕ ᐃᓪᓕᐊᒃᑯᑦ ᑳᓐᓱᑖᕈᓐᓇᕐᓂᕐᓄᑦ. 

 

ᖃᓄᖅ ᑕᑯᔭᐅᕕᒃᓴᓕᐅᕈᓐᓇᖅᐱᑦ 

ᖃᐅᔨᓴᖅᑕᐅᕕᒃᓴᕐᓄᑦ? 

ᐅᖄᓚᓗᑎᑦ ᓘᒃᑖᕐᓄᑦ, ᐋᓐᓂᐊᓯᐅᖅᑎᒧᑦ, ᐋᓐᓂᐊᓯᐅᖅᑎᒧᑦ 

ᐃᕐᓂᓱᒃᓰᔨᒧᓪᓘᓐᓃᑦ ᖃᐅᔨᓴᖅᑕᐅᖁᓗᒋᑦ 

-ᐅᕝᕙᓘᓐᓃᑦ- 

ᐊᑐᕐᓗᒍ Health811 ᖃᖓᑐᐃᓐᓇᒃᑯᑦ ᓇᓂᓯᓇᓱᒡᓗᑎᑦ 

ᐋᓐᓂᐊᕕᖕᒥᒃ ᐃᓪᓕᐊᒃᑯᑦ ᖃᐅᔨᓴᐃᕙᒃᑐᒥᒃ:  

• ᕿᓂᕐᓗᒍ “ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ” ᐅᕙᓂ 
ontario.ca/healthservices   

• ᐅᖄᓚᓂᖅ 811 (TTY: 1.866.797.0007)  

• ᐊᑐᕐᓗᒍ ᑕᑯᒃᓴᐅᑲᐅᑎᒋᔪᒃᑯᑦ ᐅᖃᖃᑎᒌᖕᓂᖅ ᐅᕙᓂ 
ontario.ca/health811 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᖓ 

ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ: 
ontariohealth.ca/cervical-test 

 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐊᑐᐃᓐᓇᐅᓗᑎᒃ ᐋᖅᑭᒃᓯᒪᓂᖃᕆᐊᖃᖅᐲᑦ? 1-877-280-
8538, TTY 1-800-855-0511, info@ontariohealth.ca. 

ᑎᑎᖅᑲᖅ ᐊᑐᐃᓐᓇᐅᔪᖅ ᐅᐃᕖᑎᑐᑦ ᖃᐅᔨᒋᐊᕐᕕᒋᓗᒍ info@ontariohealth.ca. 

	ᖃᐅᔨᒪᔭᕆᐊᖃᖅᑕᑎᑦ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᐅᑉ ᒥᒃᓵᓄᑦ. 
	ᑭᓲᕙ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ? 
	ᑭᓲᕙ ᐃᓄᖕᓄᑦ ᖁᐱᕐᕆᔾᔪᑕᐅᕙᒃᑐᖅ (HPV)? 
	ᑭᓲᕙ ᐃᓪᓕᐊᒃᑯᑦ ᖃᐅᔨᓴᖅᑕᐅᓂᖅ? 
	ᑭᒃᑯᑦ ᖃᐅᔨᓴᖅᑕᐅᔭᕆᐊᖃᖅᐸᑦ ᐊᒻᒪᓗ ᖃᓄᑎᒋ? 
	ᖃᓄᐃᓕᖃᑦᑕᖅᐸᑦ ᐃᓪᓕᐊᒃᑯᑦ ᖃᐅᔨᓴᖅᑕᐅᑎᓪᓗᒋᑦ? 
	ᖃᓄᐃᓕᖓᓕᖅᐸᓪᓕ ᐃᓪᓕᐊᖓ ᖃᐅᔨᓴᖅᑕᐅᓚᐅᖅᑎᓪᓗᒍ? 
	ᑭᓱᑦ ᐊᒃᑐᐃᓂᖃᕈᓐᓇᖅᐸᑦ ᐃᓪᓕᐊᒃᑯᑦ ᑳᓐᓱᑖᕈᓐᓇᕐᓂᓐᓂᒃ? 
	ᖃᓄᖅ ᑕᑯᔭᐅᕕᒃᓴᓕᐅᕈᓐᓇᖅᐱᑦ ᖃᐅᔨᓴᖅᑕᐅᕕᒃᓴᕐᓄᑦ? 
	ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᖓ ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ: 





